
Na osnovu člana 19. stav (6) Zakona o putnim ispravama Bosne i Hercegovine ("Službeni glasnik BiH", 
broj 4/97, 1/99, 9/99, 27/00, 32/00, 19/01, 47/04, 53/07, 15/08, 33/08 i 39/08), Ministarstvo civilnih 
poslova Bosne i Hercegovine donosi   

UPUTSTVO   

O POSTUPKU, CIJENI I NADLEŽNOSTI ORGANA ZA IZDAVANJE PUTNIH ISPRAVA U 
ROKU KRAĆEM OD PROPISANOG   

Član 1. 
(Predmet)   

Ovim Uputstvom propisuje se postupak, cijena i nadležnost organa za izdavanje putnih isprava Bosne i 
Hercegovine, u roku od 48 sati od trenutka podnošenja zahtjeva.   

Član 2. 
(Rješavanje zahtjeva)   

(1)    Podnosilac zahtjeva za izdavanje putne isprave ima pravo da prilikom podnošenja zahtjeva traži 
izdavanje putne isprave u roku kraćem od propisanog.   

(2)    Nadležni organi izdaju putnu ispravu u roku najkasnije od 48 sati od momenta podnošenja zahtjeva, 
ako je u pitanju liječenje u inostranstvu, bolest i smrt člana uže porodice. Podnosilac zahtjeva je dužan 
podnijeti potrebne dokaze.   

(3)    U postupku rješavanja zahtjeva za izdavanje putne isprave u skladu sa članom 19. stav 6. Zakona o 
putnim ispravama Bosne i Hercegovine (u daljnjem tekstu: Zakon), nadležni organ za izdavanje putnih 
isprava dužan je naznačiti na zahtjevu, da je putnu ispravu potrebno izraditi najkasnije u roku naznačenom 
u stavu (2) ovog člana.   

(4)    Nadležni organi za izdavanje putnih isprava na zahtjev stranke, a bez utvrđivanja opravdanih razloga 
za izdavanje putne isprave po naprijed opisanom postupku iz stava (2) ovog člana izdaje putnu ispravu.   

Član 3. 
(Rok za izradu putne isprave)   

Agencija za identifikaciona dokumenta, evidenciju i razmjenu podataka je dužna da odmah pristupi izradi 
putne isprave na osnovu zahtjeva nadležnog organa za izdavanje putnih isprava iz člana 2. ovog Uputstva.   

Član 4. 
(Cijena putne isprave)   

(1)    Cijena putne isprave izdate u skladu sa članom 2. stav (2) ovog Uputstva ista je kao cijena putne 
isprave izdane u redovnom postupku.   

(2)    Cijena putne isprave izdane u skladu sa članom 2. stav (4) ovog uputstva iznosi 200,00 KM.   

Član 5. 
(Distribucija putnih isprava)   

Distribuciju putnih isprava izdanih u skladu sa ovim Uputstvom vrši nadležni organ po čijem zahtjevu je 
putna isprava izdata.   



Član 6. 
(Stupanje na snagu)   

Ovo Uputstvo stupa na snagu osmog dana od dana objavljivanja u "Službenom glasniku BiH".   

